
Muslimin yang dirahmati Allah,

Marilah kita berusaha meningkatkan ketaqwaan kita kepada Allah Ta’ala
dengan penuh keyakinan dan keikhlasan dengan melakukan suruhanNya
mengikut kemampuan kita dan meninggalkan segala laranganNya. Mudah-
mudahan kita selamat di dunia dan berjaya di akhirat. Mimbar pada hari Jumaat
yang bertuah ini akan memperkatakan khutbah yang bertajuk:
“MAHABBAH KEPADA RASULULLAH”

Alhamdulillah, kita masih berada di dalam bulan Rabiulawal yang mencatatkan
peristiwa terpenting dalam sejarah Islam, iaitu kelahiran insan yang paling
istimewa di sisi Allah Ta'ala, penutup para Nabi yang telah membawa sinar dan
rahmat ke seluruh alam, iaitu Nabi Muhammad SAW.

Firman Allah ta'ala dalam surah Al-Anbiya’, ayat 107:

Maksudnya: "Dan kami tidak mengutus engkau (wahai Nabi Muhammad)

melainkan untuk menjadi rahmat bagi sekalian alam."

Muslimin sekelian,
Mahabbah ar-Rasul merujuk kepada kasih sayang dan cinta seorang mukmin
kepada Rasulullah SAW melebihi insan lain. Allah SWT memerintahkan kita

berbuat demikian dengan cara mengikut ajaran al-Quran dan as-Sunnah.

FirmanNya dalam surah Aali ‘Imran: 31 :

Maksudnya: “Katakanlah (wahai Nabi Muhammad): "Jika benar kamu
mengasihi Allah maka ikutilah daku, nescaya Allah mengasihi kamu serta
mengampunkan dosa-dosa kamu. Dan (ingatlah), Allah Maha Pengampun, lagi

Maha Mengasihani.

Sabda Rasulullah saw:

Maksudnya: : “Tidak sempurna iman seorang kamu sekelian hinggalah aku
lebih dia cintai daripada bapanya, anaknya dan manusia seluruhnya”.

(Riwayat al-Bukhari)



Sidang Jamaah sekelian

Antara sebab kecintaan terhadap Baginda Nabi Muhammad saw adalah kerana
Baginda telah diutuskan sebagai rahmat bagi sekelian alam, sehingga berjaya
mengeluarkan umat manusia dari kegelapan jahiliyah kepada cahaya Islam dan
kebenarannya. Tingkahlaku dan akhlagnya yang tinggi dijadikan panduan dalam
kehidupan kita sepanjang masa.

Tambahan lagi, Baginda Nabi dikurniakan syafaat ‘uzma dan syafaat-syafaat
yang lain. Antaranya ialah syafaat Baginda kepada pelaku dosa besar,

sebagaimana dalam sabdanya:

Maksudnya: “Syafaatku dikurniakan juga untuk para pelaku dosa besar dalam
kalangan umatku”.

(Riwayat Abu Dawud dan at-Tirmidzi)
Para jamaah yang berbahagia,

Segala sesuatu memiliki tanda; waktu siang ditandai dengan terang, malam pula
dengan kegelapan, kegembiraan dengan senyuman dan rasa sedih dengan

bukti tangisan atau kegusaran.

Begitu pula dengan cinta kepada Rasulullah ada tanda di dalamnya. Tidak

cukup dengan kita berkata: “cinta Rasul”, “cinta Nabi”, jika tidak disertai dengan

bukti nyata.

Imam Ibnu Hajar menulis: “di antara tanda seseorang itu mencintai Nabi saw,

adalah jika dihadapkan dengan dua pilihan; antara Nabi dan keduniaan, dia

akan lebih mengutamakan perihal Nabi saw daripada perkara keduniaan itu.

Jika tidak sedemikian, dia tidak akan dikatakan telah mencintai Nabi.”

Mencintai Nabi saw juga bermaksud; meneladani Nabi saw dalam semua aspek
kehidupan, mengamalkan sunnah Nabi saw, mengagungkan dan memuliakan
Baginda saw, mencintai keluarga dan para sahabat Baginda saw, bercita-cita
jika dapat melihat Baginda saw dan seumpamanya.

Rasulullah saw bersabda:

Maksudnya: : “Di antara umatku yang paling mencintaiku adalah orang yang
hidup setelah zamanku, mereka menginginkan untuk melihatku meskipun
dengan menukar ganti ahli keluarga dan harta bendanya”.
(Riwayat Muslim)

Muslimin yang dirahmati Allah,

Amalan yang dapat memaparkan kecintaan kepada Baginda saw adalah
dengan membanyakkan bacaan solawat dan salam kepada Nabi saw pada
setiap masa dan ketika. Bacaan solawat yang terbaik adalah sebagaimana yang
dibaca pada penghujung tahiyyat akhir solat kita seharian yang dikenali dengan
solawat Ibrahimiah.

Marilah kita meneruskan penghayatan cinta kepada Nabi saw dengan membela
agamanya, berpegang teguh dengan ajarannya, iaitu mematuhi perintah,
menjauhi semua larangannya dan melaksanakan sunnah-sunnahnya dan
syariatnya. ltulah bukti mahabbah Rasul SAW, yang menjadi pintu kepada
mahabbah Allah.



Maksudnya: Dan apa jua perintah yang dibawa oleh Rasulullah (s.a.w)
kepada kamu maka terimalah serta amalkan, dan apa jua yang dilarangNya
kamu melakukannya maka patuhilah laranganNya. Dan bertagwalah kamu

kepada Allah; sesungguhnya Allah amatlah berat azab seksaNya (bagi orang-

orang yang melanggar perintahNya).”

(Surah al-hasyr, ayat 7)

Sidang Jumaat yang dikasihi.
Khatib menyeru kepada sidang jumaat sekalian, marilah sama-sama kita
imarahkan mas;jid ini dengan menunaikan solat berjemaah. Sesungguhnya

solat berjemaah mempunyai banyak fadhilat dan hikmahnya.

Justeru, janganlah tuan-tuan menangguh-nangguhkan untuk datang ke masijid.
Bawalah anak-anak kita, ajaklah jiran tetangga dan ahli garyah kita untuk sama-
sama mengimarahkan masjid ini. Mudah-mudahan usaha kita ini mendapat

rahmat, keampunan dan keredhaan daripada Allah di dunia dan akhirat.

Marilah juga kita memperbanyakkan ucapan selawat dan salam kepada

Rasulullah SAW sebagaimana firman Allah dalam surah al-Ahzab ayat 56:

Ya Allah, Ya Rahman, Ya Rahim.
Perbaikilah hubungan sesama kami dengan penuh kasih sayang.

Limpahkanlah dalam kehidupan keluarga kami ketenangan dan kebahagiaan,
Semangat muafakat dalam kejiranan, Para remaja yang teguh iman, tinggi ilmu
dan mulia akhlaknya.

Ya Allah,

Kami pohon kehadrat-Mu agar mantapkanlah pegangan kami menurut ajaran
Ahli Sunnah Waljamaah dan jadikanlah kami sentiasa istigamah dalam

melaksanakan segala perintah-Mu.

Ya Allah,

Perkukuhkan perpaduan umat Islam di negeri Terengganu. Jadikanlah negeri
ini negeri yang aman, maju lagi diberkati. Bukakanlah pintu-pintu rezeki dari
segala penjuru. Kurniakanlah kepada kami nikmat kesejahteraan yang
berterusan. Jauhkanlah negeri kami ini daripada segala malapetaka, musibah

dan apa jua kemurkaan-Mu.

